NODIADAU I ATHRAWON

D.S. Rhaid cael meddalwedd Smartboard ar eich cyfrifiadur cyn y gellir defnyddio’r rhaglen hon.  Gellir lawrlwytho’r fersiwn diweddara o’r meddalwedd oddi ar www.smarttech.com
	Disgrifio Pobl 

	Nod

Ymarfer darllen ac ysgrifennu disgrifiadau o’r wyneb.

	Rhagbaratoad

Rhaid i’r disgyblion fod yn gyfarwydd â’r canlynol: 

· patrymau iaith: Mae ganddo fo …, Mae gannddi hi …
· ansoddeiriau: byr, hir, pigog, cyrliog, syth, mawr, bach

· lliwiau

· enwau eitemau: clustdlws, sbectol

*Bydd rhaid i ddisgyblion wybod sut i ddewis pen o’r Toolbox a newid y lliw er mwyn tynnu llun ar y sgrîn.

	Cynnwys

Mae tair sleid/sgrîn wedi’u seilio ar ddisgrifio wyneb.  Mae’r gyntaf yn disgrifio wyneb dyn, yr ail yn disgrifio wyneb dynes a’r drydedd yn wag fel bod y disgyblion yn gallu dewis y naill neu’r llall ac ysgrifennu eu brawddegau eu hunain.  Dylid cyflwyno’r gweithgaredd hwn ar y bwrdd gwyn rhyngweithiol.  I newid y lliwiau defnyddiwch y bar tŵls symudol (gweler y bar tŵls ar y gwaelod) a chliciwch ddwywaith ar yr eicon pen.

	Gweithgareddau

Sgrîn 1 a 2 

· Dosbarth cyfan

Yr athro/athrawes i ddarllen un frawddeg a gofyn i un disgybl dynnu llun y nodwedd/eitem ar yr wyneb.  Disgybl i gymryd rôl yr athro ac i ddarllen brawddeg arall tra bod disgybl arall yn tynnu llun y nodwedd/eitem ar yr wyneb.  Dylid ailwneud yr un gweithgaredd nes bod y brawddegau a’r lluniau wedi’u cwblhau.

· Gwaith pâr ar gyfrifiaduron unigol

Disgyblion i weithio fel parau ac i gymryd tro i ddarllen a thynnu lluniau’r nodweddion/eitemau.  Gallant argraffu eu gwaith pe dymunir neu gadw’r gwaith drwy ddefnyddio enw ffeil gwahanol.

Sgrîn 3

·  Dosbarth cyfan

Yr athro/athrawes i ysgrifennu disgrifiad ar y bwrdd gwyn drwy ddefnyddio’r pen.  Disgybl i ddod allan ac i dynnu llun y nodwedd/eitem ar yr wyneb ar y bwrdd gwyn.  Gellir ymestyn y gweithgaredd drwy wahodd disgyblion i ysgrifennu disgrifiadau ar y bwrdd gwyn yn lle’r athro/athrawes.

·  Gwaith pâr ar gyfrifiaduron unigol

Disgyblion i weithio mewn parau ac i gymryd tro i ysgrifennu brawddeg a thynnu lluniau’r nodweddion/eitemau.  Gallant argraffu eu gwaith pe dymunir neu gadw’r gwaith drwy ddefnyddio enw ffeil gwahanol.



